'S Frihjohr

's Frihjohr kummt “s is schun do,
Warmer Wind blof3t noo und noo;

Die Sunn scheint schun so lieblich warm
Dr Rock kummt runner, hangt am Arm.

Die Storche, Schwalwe sin schun kumm,
Dr Winter is entglltich rum;

Luschtich streide Spatze, Raawe,

Die Fresch, die singe fescht im Grawe.

Felder, Wiesser sin schun griin,
Alli Obstbeem tun schun blihn;
Im Hottar un Flur weit un breit,
Des Herz lacht em aus voller Freid.

Bal fangt die groRRi Arweid an,

Do stellt jeder Bauer sei Mann;
Mit Sehnsucht wart e jeder druff,
Un hebt die Aue zum Himmel nuff.

